
Kapitel 2 – Pitsaassutsimut anguniagaq - politikkialu 

Pitsaassutsimut anguniagaq 

 

Imarsiornermik ilinniartitaanerit tamarmik, Imarsiornermik Ilinniarfimmi naammassineqar-

tarput Søfartsstyrelsenip piumasaqaatinut aaqqissuussai naapertorlugit, tassani pineqarput 

imarsiornermi ilinniartitaanerit ataasiakkaat imai aammalu pitsaassutsimut qulakkeerinissaq 

il.il. malittarisassai naapertorlugit ingerlannissaat.  

Imarsiornermik Ilinniarfiup qulakkeertussaavaa nunap iluani aammalu nunat tamat  akor-

nanni piumasaqaatit qaqugumulluunniit atuuttut naammassineqarnissaat, taamaalilluni ilin-

niarnerit taakkua nunap iluani aammalu nunat tamat piumasaqaataannut naammassineqar-

niassammata, taamaalilluni ilinniartitaanerit qaqugumulluunniit IMO-p STCW-isumaqatigiis-

sutaanit, STCW-Kode aamma STCW-F isumaqatigiissutinik piumasaqaataasunut naapertuun-

niassammatta.  

 

Imarsiornermik Ilinniarfimmi imarsiornikkut ilinniartitaanerit suli qulakkeertussaavaat, Nam-

minersornerullutik Oqartussat ilinniartitaanikkut politikikkut anguniagai, tassalu Kalaallit 

Nunaat namminerisamik inuussutissarsiortut pisariaqartitaat aallaavigalugit sulisut  piukkun-

narluartut pisariaqartitaminik pilersorneqarnissaa naammassiniarlugu. Ilinniartitaanerni ilan-

ngunneqassapput ilinniartut inuussutissarsiornikkut sulinerminni, ilinniagassat piareersarneri-

ni aammalu inuttut piginnaaneqarnerit qaffassarneqarnissaat inuussutissarsiuteqarnermi pisa-

riaqartitat, sulinermi ingerlasinnaaneq aammalu ilinniartut atuagarsornikkut sungiusarnikkul-

lu  ilinniagassaat aallaavigalugit. Ilanngullugu ilinniartitaanerni imarisat pilliuteqartussaapput 

ilinniartut namminerisaminnik isummernissaannut, suleqatigiinnissaannut 

attaveqaqatigiinnissaannullu aamma siuarsassallugu ajornartorsiutit aaqqinneqarnissaannut 

piginnaaneqarnissaq aamma inuttut, pilersitsisinnaalluni, sungiussiassuseq aamma pitsaas-

sutsimut misikkarissuseqarneq. 

 

Imarsiornermik Ilinniarfiup ilinniartitsineri ilinniartitsinerup ingerlanera tamakkerlugu ta-

makkiisumik sungiusarnikkut atuagarsornikkullu ingerlanneqassaaq, tassani anguniarlugu 

ilinniartut pisariaqartitaminnik nalinginnaasunik immikkuullarissunillu piginnaasaqarnissaat, 

tassungalu ilanngullugit 

 

- Ilinniartut tunissallugit pissutsinik, taamaalillutik suliassatik assigiinngitsut suliarisin-

naaqqullugit, ilinniartitaanerit siunertaraat, aammalu tassunga ilanngullugit teknologii 

naleqquttup atorneqarnissaanut ilisimasaqalernissaq pikkorissinissarlu, 

- Ilinniartut tunissallugit pissutsinik, namminerisaminnik aammalu ilinniaqqinnermik-

kut piginnaasatik qaffassarnissaannut, tassunga ilanngullugit ilinniaqqinnissamut 

piumasaqaatit, 

- Ilinniartut inuttut inerikkiartornissaannut peqataassalluni aammalu ilinniartut tunis-

sallugit inuiaqatigiinnut paasinnittariaasiannut aammalu taassuma ineriartorneranut, 

ingammik nalinginnaasumik inuussutissarsiornermi suliffeqarfiit taakkualu sulisuisa 

inissisimaneri aammalu innuttaasunut ataqatigiinnerat kiisalu suliffeqarfinni pissutsit 

sulinermilu avatangiisit pillugit. 

Ilinniartitsinerup aaqqissuunnerani ilinniartut inissisimaneri eqqarsaatigalugit aammalu 

ilinniartitaanermi assigiinngiiaartunik ilinniarnissaat anguniarneqassaaq, tassanilu ilinniartut 

pisinnaasaat soqutigisaallu aallaavigalugit. 

 

Imarsiornermik Ilinniarfiup ukiuni tulliuttuni anguniagai takorluugaallu makkuupput: 

Anguniakkat: 

Ataatsimoortumik sulissutigissavarput, Kalaallit Nunaanni siunissami imarsiornikkut ilinniar-

titaanerup pisariaqartitai naammassissallugit. Qulakkeerniarparput nunani tamani  pisinnaatit-

sissumik atorsinnaasumik ilinniartitsinermik tunniussissalluta. 

 

Pissusissamisuussaaq kikkunnut tamanut imarsiornermik,- Aalisarnermik Piniarnermillu 

inuussutissarsiuteqartut inuussutissarsiuteqartunut suleqataassagutta immikkut ilinniaqqin-

nissaq uukkatarinerullugu. 

 

Sulisorisagut sulinerminni nunani tamani sulinikkut ilisimasassat qaffasinnerpaamut inis-

sinniarpagut qulakkeerniarlugu Imarsiornermik Ilinniarfiup Kalaallit Nunaanni imarsiorneq 

qiteqarfigigaa. 

 

Takorluukkat: 

Imarsiornermik Ilinniarfiup sulissutigissavaa imarsiornikkut, aalisarnikkut aammalu piniar-

nikkut  ilinniartitaanerit pikkorissarnerillu tamarmik Kalaallit Nunaanni neqeroorutiginissaat. 

 

Imarsiornermik Ilinniarfiup ilinniartinniarpai aqumiut aammalu inuttat nalinginnaasut nunani 

tamani piginnaneqarfigisaasa ilinniartinnissaat, taamaalillu8ni pisariaqartinneqartut pissarsia-

rineqarniassammata. 

Imarsiornermik Ilinniarfik suli sulinikkut inuussutissarsiornermi ineriartorneq suliniarfigini-

arpaa, taamaalilluni qinikkatut periuseqartartut, inuussutissarsiuteqartut aammalu ilinniartut 

piginnaasanit siunnersorniarlugit. 

 

Imarsiornermik Ilinniarfik ilinniartitsinermut aaqqissuussaavoq, piffinni tamani sutigut tama-

tigut imarsiornikkut sillimaniarnissamut nukittorsaanermik salliutitsilluni ingerlatsisoq.  

 

Imarsiornermik Ilinniarfik sulliviussaaq, sulisut pimoorussisut kajumittullu pigiinnarnissaan-

nik ussagarnissaannillu ornigineqartussaq. 

 


